
Marco Pisani (K.l. numru 560682M)

vs.
KPM Marine Services Limited (C 67876)
(l-appellanta)
II-Qorti,
Preliminari
1. Dan huwa appell maghmul mill-intimata, hawnhekk “l-appellanta”, KPM

Marine Services Limited (C 67876) mis-sentenza moghtija mill-Qorti tal-
Magistrati (Malta) (minn issa ’| quddiem “I-Ewwel Qorti”), fil-5 ta’” Novembru,
2019 (minn issa 'l guddiem “is-sentenza appellata”) li permezz taghha |I-Ewwel
Qorti ddecidiet illi,

“.... tikkundanna lis-socjeta konvenuta thallas dik is-somma pretiza minnu fir-rikors
promutur u c¢ioe I-ammont ta’ hdax-il elf, disa’ mija u sebgha u tletin euro u hamsa u
ghoxrin ¢entezmu (€11,937.25) ghar-ragunijiet imsemmija fl-istess rikors promutur li
minnhom ghandhom jitnaqqsu s-somma ta’ elfejn u erba’ mitt euro (€2,400) gia
mhallsa.

Bl-ispejjez kontra s-socjeta konvenuta, u bl-imghaxijiet legali li jibdew jiddekorru
mid-data tal-prezentata tar-rikors sad-data tal-pagament effettiv.”

Fatti

2. Ir-rikorrent istitwixxa proceduri quddiem il-Qorti tal-Magistrati (Malta) li
permezz taghhom talab lil dik il-Qorti tikkundanna lis-soc¢jeta intimata thallas
lir-rikorrent is-somma ta’ hdax-il elf, disa’ mija u sebgha u tletin Euro u hamsa
u ghoxrin ¢centezmu (€11,937.25) ghal xoghol imwettag minnu ghall-benefi¢¢ju

tas-socjeta intimata.

Mertu

3. Ir-rikorrent kien impjegat mas-socjeta intimata bhala kaptan ta’ vapur (I-
MV Alice), u permezz tal-proceduri mibdija minnu quddiem |-Ewwel Qorti
huwa talab li jithallas is-somma ta’ hdax-il elf, disa’ mija u sebgha u tletin Euro
u hamsa u ghoxrin ¢entezmu (€11,937.25) dovuti lilu ghal xoghol imwettaq
minnu ghall-benefi¢c¢ju tas-socjeta intimata. Ir-rikorrent jghid li huwa kien
intalab imur [-Egittu ghal perijodu ta’ tliet xhur fejn kienu geghdin isiru
xoghlijiet fuq il-bastiment jew lanca li huwa kien mistenni li jahdem biha mas-
socjeta intimata. Ir-rikorrent jghid |i esponenti tas-socjeta intimata kienu

infurmawh li wara li jgatta’ xi zmien hawn Malta, huwa kien ser jibda jopera

dan il-bastiment gewwa |-gzejjer tal-Maldives, fejn is-socjeta intimata kienet

ser taghmel xi xoghol ghall-benefi¢¢ju tal-armata ta’ dak il-pajjiz.

Is-so¢jeta intimata wiegbet li ebda hlas mhuwa dovut minnha lir-rikorrent,
ghaliex ix-xoghol li kellu jaghmel ir-rikorrent baga’” ma sarx, u dan wara li I-
kuntratt |i kellu jigi ffirmat mal-Gvern tal-Maldives ghall-garr ta’ provvisti

permezz ta’ dan il-bastiment baga’ ma giex iffirmat.

4, L-Ewwel Qorti kellha l-opportunita tisma’ diversi xhieda u tevalwa
diversi provi gabel tasal ghad-decizjoni taghha. Ir-rikorrent Marco Pisani, fl-
affidavit tieghu spjega li huwa ghandu kwalifika ta’ boat master grade 1 li
permezz taghha huwa jista’ jahdem bhala kaptan fuq il-vapuri, u f'Mejju tas-
sena 2015 huwa kien gie avvicinat minn ¢ertu Philip Cardona u minn persuna
ohra, li talbuh jahdem ghal kumpannija taghhom, bl-isem ta’ KMP Marine
Services Limited, u dan bhala kaptan fuq il-lanca MV Alice. Qal li bejn il-
partijiet kien hemm ftehim dwar in-natura tax-xoghol li kellu jsir u dwar il-pagi
li kellhom jithallsu lilu, u dak iz-zmien huwa kien gie infurmat li |-bastiment
inkwistjoni kien qgieghed |-Egittu fejn kellu jsir xi xoghol fuqu, u minn hemm
dan kellu jbahhar lejn il-gzejjer Maldives sabiex jaghmel xi xoghol ghall-armata
t’hemmhekk. Ix-xhud qgal li minn dak li ntgal bejn il-partijiet, il-ftehim kien li r-
rikorrent kien ser jinghata kuntratt ta’ impjieg ghal ghaxar snin, u l-ewwel
bicca xoghol li kien ser jinghata kienet |li huwa jmur I-Egittu ghal tliet xhur
sabiex inizzel il-bastiment minn hemm, u wara kellu jerga’ jinzel Malta ghal
xahar. llI-ftehim bejn il-partijiet kien li wara dan ix-xahar f'Malta, ir-rikorrent

jinghata kuntratt ta’ impjieg ghal ghaxar snin mas-socjeta intimata, u huwa

kien mistenni jaqdi dan I-inkarigu fil-gzejjer tal-Maldives. Ir-rikorrent spjega li
dak iz-zmien hu u t-tfajla tieghu bdew jippreparaw biex jibdew hajja gdida
gewwa |-Maldives. Ir-rikorrent spjega li huwa talab salarju ta’ €2,500 fil-
gimgha ghall-kariga ta’ master, fejn kien mistenni jahdem erbgha u ghoxrin
siegha kuljum fuq il-bastiment, izda r-rapprezentanti tas-soc¢jeta intimata kienu
galulu li ma setghux ihallsu dawk it-tip ta’ pagi. Ir-rikorrent spjega li |-partijiet
ftiehmu li huwa kellu jithallas salarju ta’ elfejn Euro (€2,000) fix-xahar, b’xi
arrangamenti ohra ghall-hlas ta’ allowances u zidiet ohra, u bil-kundizzjoni li
huwa jinghata kuntratt ta’ impjieg ghal ghaxar snin. Ir-rikorrent spjega li fl-
ewwel laggha li huwa kellu ma’ rapprezentanti tas-socjeta intimata, dawn
kienu tawh l-ammont ta’ seba’ mija u hamsin Euro (€750), bil-patt u I-
kundizzjoni li huwa ma jmurx jahdem fuq bastiment iehor fil-perijodu ta’
zmien li kien gieghed jistenna biex imur |-Egittu. Ir-rikorrent spjega kif minkejja
li huwa kien mar I|-Egittu kif kien intalab jaghmel, il-kuntratt tax-xoghol tieghu
mas-soéjeta intimata ma gie ffirmat qatt. Zied jghid li matul it-tliet xhur li
gatta’ gewwa I-Egittu, huwa kien gieghed jghix abbord il-bastiment MV Alice, li
kien ghadu gieghed jinbena u ghalhekk kien nieges minn hafna facilitajiet.
Spjega li kien f'dan iz-zmien |i huwa kien gie avvicinat minn certu Mario
Cardona, li infurmah li I-kuntratt li s-socjeta intimata kellha taghmel mal-Gvern
tal-Maldives ma mmaterjalizzax, u ghalhekk lir-rikorrent kienet ser titnagqgaslu
I-paga miftiehma ghat-tliet xhur |i kellu jgatta’ I-Egittu, flimkien mal-
allowances miftiehma. Ir-rikorrent qal li minkejja li huwa ma kienx dispost
jaccetta dan it-tnaqqis, ir-risposta ta’ Cardona dak il-hin kienet, “u iva
mbaghad naraw.” Qal li huwa kien rritorna Malta fis-6 ta’ Dicembru, 2015, u

ghal dawk it-tliet xhur li kien qatta’ gewwa I-Egittu huwa kien thallas is-somma
ta’ elfejn u erba’ mitt Euro (€2,400) u dan minn total ta’ madwar tmintax-il elf,
erba’ mija u erbgha u ghoxrin Euro (€18,424) rapprezentanti spending money,
allowances ghas-Sibtijiet, Hdud u festi, u offshore allowance li kienu dovuti lilu.
Ir-rikorrent qal li dan I-episodju lilu kkawzalu diversi problemi f'hajtu, fosthom
anki kellu jiskonta piena ta’ prigunerija minhabba li ma setax ihallas il-

manteniment dovut ghal bintu, kif ukoll tilef diversi opportunitajiet ta’ xoghol.

Quddiem I-Ewwel Qorti gew ipprezentati diversi affidavits ta’ xhieda ohra li
Ikoll ikkonfermaw dak li xehed dwaru Marco Pisani, fosthom ohtu Daniella
Theuma, is-siehba tieghu Lorraine Farrugia, ommu Doris Pisani u missieru
Charles Pisani. Dawn ix-xhieda lkoll ikkonfermaw li kienu jitkellmu mar-
rikorrent diversi drabi anki meta dan kien I-Egittu, u dan kien dejjem
jghidilhom li kien ghadu minghajr kuntratt ta’ impjieg. Dawn ix-xhieda lkoll
ikkonfermaw li r-rikorrent baga’ ma thallasx mis-soc¢jeta intimata ghaz-zmien li
gatta’ gewwa |-Egittu. Affidavits ohra pprezentati quddiem I-Ewwel Qorti
kienu dik ta’ Roger Mahlangu, li xehed li r-rikorrent kien mar |-Egittu ghal tliet
xhur sabiex jahdem bhala I-kaptan tal-vapur MV Alice. Dan ix-xhud qal li r-
rikorrent kien qgallu li fl-Egittu kien ser ikun on duty il-hin kollu, u li huwa spiss
kien jitkellem mar-rikorrent waqt li dan kien I-Egittu. Dan ix-xhud qal li matul
dawk it-tliet xhur ir-rikorrent kien dejjem jghidlu li fuq il-bastiment ma kien
hemm facilitajiet ta’ xejn, u kull darba li kien jistagsih jekk kienx iffirma |-
kuntratt ta’ impjieg mas-socjeta intimata, dan kien jghidlu |li kien ghadu ma
ffirmahx. Dan ix-xhud qal li meta r-rikorrent baga’ ma thallasx ghax-xoghol li

ghamel tul dawk it-tliet xhur, dan kien inghata karozza tat-tip Toyota Starlet

mis-socjeta intimata bhala garanzija li kien ser jithallas ta’ xoghlu, imma din il-
karozza kienet ittiehdet mill-pussess tar-rikorrent minghajr ebda preawviz, tant

hu hekk li dan kien halla xi oggetti ta’ valur u ammont ta’ flus kontanti go fiha.

Ir-rikorrent ipprezenta wkoll sensiela ta’” dokumenti, fosthom id-dokumenti i
kellu jigbor bhala kaptan tal-MV Alice, dokument iffirmat minn certu
Mohammed Tarbili, li jikkonferma li I-lanca MV Alice kienet rebuilt u setghet
titnizzel fl-ilma, dokumentazzjoni mahruga mill-armata tal-Egittu li permezz
taghha |-bastiment inghata permess johrog mill-ibhra Egizzjani, il-lista tal-

ekwipagg tal-bastiment, kif ukoll id-dokument tal-port clearance.

L-Ewwel Qorti semghet ukoll ix-xhieda ta’ Kevin Attard, li spjega |li huwa kellu
lanca li tela’ biha |-Egittu sabiex isir xi xoghol fugha. Dan ix-xhud gal li meta
saru l-ewwel lagghat mar-rikorrent, dan kien informa lill-esponenti tas-socjeta
intimata li huwa kien kuntent b’elfejn Euro (€2,000) paga fix-xahar, u |-ftehim
bejn il-partijiet kien li r-rikorrent jibda jithallas biss jekk isir il-kuntratt mal-
Gvern tal-Maldives. Qal ukoll li huwa kien informa lir-rikorrent li ma kellux
ghalfejn jitla’ jgatta’ tliet xhur I-Egittu ladarba I-bastiment ma kienx lest ghat-
tbahhir, u r-rikorrent seta’ jitla’ I-Egittu fl-ahhar hmistax gabel il-bastiment
ikun lest biex isalpa, izda kien ir-rikorrent li insista li jitla’ [-Egittu u jgatta’ tliet
xhur hemmhekk. Dan ix-xhud insista li x-xoghol li kien ipprospettat li jinghata
lir-rikorrent thassar, u kien ghalhekk li kien gie deciz li r-rikorrent jinghata hlas
ta’ elfejn u erba’ mitt Euro (€2,400) u ma jinghata xejn izjed. Dan ix-xhud qal li
matul dawk it-tliet xhur |i qatta’ |-Egittu, ir-rikorrent ma kellux xoghol ta’

kaptan x’jaghmel ghaliex il-bastiment ma kienx lest ghat-tbahhir. Ix-xhud gal i

fl-istat li kien fih il-bastiment, zarmat minn taht, dan ma setax jitnizzel fl-ilma,

u ghalhekk ma kienx hemm xoghol ta’ kaptan X’isir.

Is-Sentenza Appellata

5. Permezz tas-sentenza moghtija fil-5 ta’” Novembru, 2019, |-Ewwel Qorti
kkonkludiet li s-socjeta intimata ghandha thallas I-ammont ta’ hdax-il elf, disa’
mija u sebgha u tletin euro u hamsa u ghoxrin ¢entezmu (€11,937.25) lir-
rikorrent, li minnhom ghandu jitnagqgas l-ammont ta’ elfejn u erba’ mitt Euro
(€2,400) i diga thallsu lilu, u dan wara |i ghamlet is-segwenti

konsiderazzjonijiet:

“llli I-fatti ta’ dan il-kaz jistrieh fuq kwistjoni ta’ ftehim li sar bejn I-attur u s-socjeta
konvenuta fejn din tal-ahhar innegat li kien hemm xi forma ta’ ftehim bejn il-partijiet
minhabba li kien ghad ma kienx hemm xoghol. Illi mill-fatti tal-kaz johrog li ftehim
bil-miktub qatt ma kien hemm bejn il-partijiet u ghalhekk din il-Qorti trid tistrieh fuq
ix-xhieda moghtija u fatti ohrajn li johorgu mill-kaz.

Ftehim mhux miktub

Indubjament ghal konkluzjoni ta’ kuntratt jehtieg li jkun hemm il-manifestazzjoni
tal-volonta tal-partijiet i jaslu ghal ftehim unilaterali bejn il-partijiet. Ir-raguni hi
wahda cara ghaliex dan il-ftehim unilaterali bejn il-partijiet tohloq ir-relazzjoni
guridika fl-effetti kollha taghha u taghti lill-kuntratt il-forza ta’ ligi li jsemmi I-
Artikolu 992(1) tal-Kap. 16 tal-Ligijiet ta’ Malta. Illi ghalhekk dan il-kuntratt allura
jkollu “I-effett bejn il-partijiet kontraenti biss” kif jinghad fl-Artikolu 1001 tal-Kap. 16
tal-Ligijiet ta’ Malta.

Fil-kaz in ezami I-partijiet ma ffirmaw ebda skrittura bejniethom. llli I-ftehim ta’
bejniethom ma kienx wiehed Ii jaga’ taht dak li hemm fl-artikolu 1233 tal-Kap. 16
tal-Ligijiet ta’ Malta fejn il-prova skritta hija espressament mitluba taht piena ta’
nullita. Illi ghandu jinghad Ii ma ffissirx illi prova tal-ftehim ma setghetx tingieb
permezz ta’ provi ohra minhabba I-fatt i ma kienx hemm skrittura bhal per ezempju

ammissjoni stess tal-parti jew provi ohrajn li jwasslu lill-Qorti tasal ghal konkluzjoni
li dak miftiehem verbalment kellu jkun il-ftehim bejn il-partijiet. lI-gudikant allura hu
tenut biex jivvaluta c-Cirkostanzi dedotti minn dawn il-provi testimonjali u
Cirkostanzi ohrajn sabiex tevalwa r-relazzjoni bejn il-partijiet fug dan il-ftehim
verbali li sar.

Kif wiehed kien janticipa s-socjeta konvenuta ghamlet enfasi gqawwija fuq il-
kwestjoni li gatt ma gie ffirmat kuntratt jew li kien hemm ftehim kif qieghed jghid I-
attur. Evidentement, jidher car anke jekk din il-Qorti tammetti li kien hemm ftehim
verbali bejn il-partijiet u taccetta wkoll li ghal tali ftehim ma kienx jokkorri I-kitba, il-
Qorti ma tistax, imbaghad, tiskarta I-fatt illi I-istess partijiet riedu li ghall-validita
tieghu I-ftehim kellu jigi redatt bil-miktub u ffirmat minnhom ilkoll. Fil-fatt johrog car
minn dak li gal I-istess attur Marco Pisani fl-affidavit tieghu (a fol. 18) fejn stqarr li I-
kuntratt kellu jkun ta’ ghaxar snin u kellu jinghata paga ta’ elfejn euro (€2,000) fix-
xahar. Dan il-ftehim verbali kien sar f'Mejju 2015 u sabiex ma jintrabatx fuq
bastiment iehor inghata seba’ mija u hamsin euro (€750). llli kwazi hames xhur wara
u cioe f’Settembru 2015 kien ghadu ma ffirma ebda kuntratt u fil-fatt skont hu kienu
kellmuh kemm Philip u Kevin tas-socjeta konvenuta sabiex jitla’ lejn I-Egittu u I-
kuntratt baga’ ma giex iffirmat. Illi ghalhekk skont Marco Pisani dak li kien
miftiehem mas-socjeta konvenuta kellu jkun imnizzel b’kuntratt u mhux kwistjoni
verbali ta’ bejniethom biss.

Illi fug dan il-ftehim ma gie esebit ebda korrispondenza jew dokumenti ohra i juru
x’seta’ kien dan il-ftehim verbali bejn il-partijiet. Illi ghandu jinghad li dokument
esebit li jinsab a fol. 22 u mmarkat bhala Dok. MP2 juri li certu Mario Cardona hallas
is-somma ta’ elfejn u erba’ mitt euro (€2,400) fil-15 ta’ Dicembru 2015 lil Marco
Pisani. Illi pero ghandu jinghad li fih ma hemm xejn x’kienet ir-raguni ghal tali hias.
i pero fix-xhieda li ta Il-istess Kevin Attard ghas-socjeta konvenuta kkonferma fatti
importanti minn dak li qal fl-affidavit tieghu Marco Pisani.

i f'dan il-kaz gie kkonfermat li s-somma mghoddija gabel ma beda jahdem kienet
inghatat lil Marco Pisani sabiex ma jimbarkax fuq vapur iehor haga li semma’ I-
istess attur Marco Pisani. llli gie kkonfermat ukoll li s-somma ta’ elfejn u erba’ mitt
euro gew mghoddija wkoll lil Marco Pisani wara li kienu gew lura mill-Egittu. Illi
jidher ukoll li hemm qbil li I-paga li kien se jkollu Marco Pisani kienet dik ta’ elfejn
euro fix-xahar u dan gie kkonfermat ukoll minn Kevin Attard fix-xhieda tieghu (a fol.
191). Illi min-naha ta’ Kevin Attard din il-paga kienet sejra tinghata wara li I-vapur

ikun lest mix-xoghol u jiehdu I-kuntratt li kellhom sabiex jaghtu supplies lil xi
kumpannija ohra izda mhux qabel.

Ikkunsidrat

Fug dan hemm konkordanza pjena mill-partijiet u mix-xhieda taghhom, inter alia,
Kevin Attard u Marco Pisani li I-paga kellha tkun ta’ elfejn euro fix-xahar u Marco
Pisani jibda jahdem fuq il-vapur taghhom. Illi d-divergenza hija dwar il-fatt i ghad
ma kienx hemm kuntratt ma’ kumpannija li se tibda tircievi s-servizz tas-supplies
minghand is-socjeta konvenuta u ghalhekk ma kienx jaghmel sens li taghti paga lil
Marco Pisani. llli Kevin Attard min-naha tieghu kompla jghid li ma kienx hemm
raguni ghala Marco Pisani kellu jitla” gewwa I-Egittu meta x-xoghol fugha ma kienx
ghadu lest. llli skont |-istess xhud, Marco Pisani tela” minn jeddu gewwa I-Egittu fejn
inhareg biljett tal-ajru. Illi pero ta’ min jinnota li ebda xhud ma indika min hallas dan
il-biljett tal-ajru jekk kienx Il-istess attur jew inkella s-socjeta attrici (sic!). llli dan il-
fatt huwa ta’ importanza ghal raguni li jekk skont I-istess Kevin Attard I-attur Marco
Pisani tela’ minn jeddu allura jekk hallset il-kumpannija ma kienx jaghmel sens dak li
qal dwar ir-raguni li tela’. Illi min-naha |-ohra I-istess Marco Pisani fl-affidavit tieghu
ma indika ebda spejjez relatati ma’ biljett tal-ajru bhala spiza li huwa dahal ghaliha.
Illi ghalhekk ma kienx jaghmel sens li I-istess Marco Pisani jagbad u jitla’ minn jeddu
gewwa I-Egittu meta kien jaf i mhux se jithallas ta’ xoghlu.

i fid-dawl ta’ dawn il-fatti dak i I-istess socjeta konvenuta qalet, li I-attur Marco
Pisani kien tela” minn jeddu ma kienx jaghmel sens li tasal taghtih is-somma ta’
elfejn u erba’ mitt euro meta nizel lura lejin Malta. Illi ghalhekk din is-somma li
thallset kienet sabiex taghmel tajjeb ghal dak il-ftehim li kien hemm bejn il-partijiet.
Illi ghalhekk la ma kienx hemm il-bzonn tal-prezenza tal-attur matul dak il-perijodu
ta’ tliet xhur, allura lanqgas ma kienet tithallas din is-somma mis-socjeta konvenuta.

Ili jidher pero minn emails li gew esebiti (ara Dok. XX6 a fol. 154) juru li I-istess attur
Marco Pisani kien gieghed jaghmel dawk il-preparamenti sabiex ikun jista’ jitla’
gewwa [-Egittu. Illi jidher minn din il-korrispondenza li kienu qeghdin isiru
preparamenti ghal xiri ta’ ikel u mapep li kien ikun hemm bzonn ghal perijodu twil.
i anki f’'Dok. XX7 jidher li kien hemm korrispondenza diretta ma’ Philip Cardona li
gieghed jidher f'dawn il-proceduri ghan-nom tas-socjeta konvenuta fejn I-istess
Kevin Attard sejjahlu bhala I-partner tieghu f’din is-socjeta. llli ghalhekk fid-dawl! ta’
dawn l-emails ma jaghmilx sens dak li qal Kevin Attard li I-istess Marco Pisani ried
jitla” minn jeddu ghal tliet xhur. llli jidher b’mod car li Marco Pisani kien gieghed
jaghmel dak kollu mehtieg sabiex ikun jista’ jitla’” preparat ghal dak li hemm bzonn

sabiex jiehu f’idejh it-tmexxija tal-vapur gewwa [-Egittu. Illi minn din il-
korrispondenza jidher ukoll li ma kien hemm ebda diskors bejn il-partijiet biex ma
jitlax anzi kien hemm talba sabiex jinghata flus minn qabel minhabba hlas ta’
manteniment li kellu jaghti. Illi anki hawn ikompli jsahhah dak li qal I-istess Marco
Pisani dwar il-ftehim li kien hemm fuq hlas tal-paga.

Ikkunsidrat

Illi ghandu jinghad li fi kwalunkwe kaz li I-attur kellu jgib dawk il-fatti kollha fuq dak
miftiehem bejn il-partijiet. Illi kif inghad fis-sentenza moghtija fl-ismijiet “Manuel
Zerafa vs Nazzareno Muscat Scerri”, Prim Awla tal-Qorti Civili per Imhallef Maurice
Caruana Curran, 27 ta’ Mejju 1970:-

“Bhala konsiderazzjoni legali dwar in-natura tal-oneru tal-provi in materja ta’
pagamenti ta’ debiti ¢ivili I-Qorti tirritjeni li, ghalkemm kif dejjem gie ritjenut, il-
konvenut allegat debitur ghandu jipprova il-pagament li hu jallega, f'’kaz ta’ dubju
ragonevoli jekk I-ammont ghadux dovut jew le, dan id-dubbju ghandu dejjem
imur favur il-konvenut, ghax I-oneru tal-prova tad-debitu jibga’ fuq l-attur mill-
bidu sal-ahhar tal-kawza ghax hu jallega d-debitu u kulhadd ghandu jipprova |-
allegazzjoni tieghu. U fil-kaz ta’ kunflitt serju bejn il-kontendenti fuq il-provi
inkombenti rispettivament lilhom, cioe I-attur l-esigibilita u I-konvenut is-
soluzzjoni tad-debitu, in-nuqqas tat-tieni ma tikkolmax il-lakuna probatizja tal-
ewwel u jibga’ dejjem jimpera |-princ¢ipju “actore non probante reus absolvitur”.
L-attur li jallega d-debitu ma jistax jiskarta l-oneru tieghu fuq il-principju l-iehor
“reus in excipiendo fit actor”, ghax, jerga’ jinghad, l-oneru centrali tal-akkuza
jibga” fuqu. Altrimenti f'kull kaz ta’ kunflitt ikun facli ghall-attur jirbah avolja |-
Qorti tibga’ sospiza fi stat ta’ dubju jekk hemmx debitu.”

i anki fid-dawl ta’ din is-sentenza fl-ismijiet “Carmelo Farrugia vs Rokku Farrugia”,
Prim Awla, Qorti Civili, per Imhallef Maurice Caruana Curran, 24 ta’ Novembru 1966:

“II-konflitt fil-provi huma haga li I-Qrati jridu minn dejjem ikunu lesti ghaliha. Il-
Qorti ghandha tezamina jekk xi wahda miz-zewg verzjonijiet, fid-dawl tas-soliti
kriterji tal-kredibilita u spec¢jalment dawk tal-konsistenza u verosimiljanza,
ghandhiex teskludi lill-ohra, anke fuq il-bilan¢ tal-probabbiltajiet u tal-
preponderanza tal-provi, ghax dawn, f'’kawzi ¢ivili, huma generalment suffi¢jenti
ghall-konviné¢iment tal-gudikant.”

Kif pacifikament mehtieg fil-gurisprudenza taghna “il-gudikant, fil-kamp civili,

ghandu jiddeciedi fuq il-provi li jkollu quddiemu, meta dawn iwasslu lill-Gudikant dik

Qrati tal-Gustizzja
Pagna 10 minn 21



Appell Inferjuri Numru 139/2016/1 LM

ic-certezza morali u mhux fug semplici possibilitajiet; imma dik i¢c-certezza morali
hija bizzejjed, bhala li hija bazata fuq il-preponderanza tal-probabbiltajiet”.
(Eucaristico Zammit vs Eustrachio Petrococchino, Appell Kummerc, 25 ta’ Frar
1952; Paul Vassallo vs Carmelo Pace, Appell Civili, 5 ta’ Marzu 1986).

II-Qorti allura jehtigilha tara jekk il-verzjoni I-wahda ghandhiex teskludi lill-ohra fuq
il-bilanc tal-probabbiltajiet.

Ikkunsidrat

Wara li fliet bir-reqqa I-provi kollha, il-Qorti hi tal-opinjoni illi f'dan il-kaz tara li kien
hemm ftehim dwar hlas ghal xoghol li kellu jsir mill-attur mas-socjeta konvenuta.
Min-naha I-ohra ma jistax jinghad li ma tirrizultax dik ic-Cirkostanza determinanti li
tissoda I-konvinciment tal-Qorti favur tezi u mhux l-ohra. F’tali sitwazzjoni “ma
jibgax lecitu ghall-gudikant li tifforma opinjoni motivata fuq preponderanza ta’
probabbiltajiet. Jehtieglu jasal biss ghall-konkluzjoni li l|-attur ma jkunx
sodisfacentement u konkludentement ipprova t-talbiet tieghu. Actor non probante,
reus absolvitur” — Joseph Vincent Rausi noe vs Joseph Muscat — Prim Awla, Qorti
Civili 22 ta’ Novembru 199).

Wi f'dan il-kaz il-Qorti tara li fil-fatt kien hemm ftehim sabiex |-attur jimbarka fuq il-
vapur u jibda jaghti s-servizz tieghu mas-socjeta konvenuta. Illi huwa minnu li dan il-
ftehim ma wasalx sabiex jinkiteb qabel I-attur jimbarka. Illi min-naha I-ohra lanqas
jista’ jinghad li I-attur tela” minn jeddu sabiex joffri servizz bla hlas. llli I-verZjoni tal-
fatti kif imressqa mill-attur huma verosimili ta’ dak il-ftehim verbali li kien sar bejn il-
partijiet.

i huwa mifhum li s-socjeta konvenuta diga hallset is-somma ta’ elfejn u erba’ mitt
euro (€2,400) f'Dicembru 2015 u dan xehdu wkoll I-istess attur fejn sar dan il-
pagament lejn |-attur. Illi li jekk skont I-istess socjeta konvenuta ma kienx hemm
ftehim ta’ hlas ghax I-attur kien tela’ minn jeddu, allura dak il-hlas mghoddi lilu ma
kienx jaghmel sens ghal dan ir-ragunament. ll-haga hija jew ghamel xoghol u ma
thallasx ta’ kollox jew inkella ma kien dovut xejn. Illi din il-Qorti hija tal-fehma li dak
li ghamel I-attur fuq il-lanca ghamlu wara I-ftheim li kien sar bejn il-partijiet sabiex
jippresta xoghol matul dan il-perijodu li kien gieghed gewwa [-Egittu.

Decide
Ghaldagstant, din il-Qorti qieghda tilga’ t-talba tal-attur b’dan illi qed

tikkundanna lis-socjeta konvenuta thallas dik is-somma pretiza minnu fir-rikors

promutur u cioe I-ammont ta’ hdax-il elf disa’ mija u sebgha u tletin euro u hamsa
u ghoxrin centezmu (€11,937.25) ghar-ragunijiet imsemmija fl-istess rikors
promutur li minnhom ghandhom jitnagqsu s-somma ta’ elfejn u erba’ mitt euro
(€2,400) gia mhalisa.

Bl-ispejjez kontra s-socjeta konvenuta u bl-imghaxijiet legali li jibdew jiddekorru
mid-data tal-prezentata tar-rikors sad-data tal-pagament effettiv.”

Ir-rikors tal-appell

6. Is-socjeta intimata pprezentat |-appell taghha fil-25 ta’ Novembru, 2019,

fejn talbet lil din il-Qorti sabiex,

7

“... joghgobha thassar u tirrevoka s-sentenza appellata, moghtija nhar il-5 ta
Novembru, 2019 fl-ismijiet fuq premessi u konsegwentement tilqga’ dan I-appell fid-
dawl tal-aggraviji u I-konsiderazzjonijiet suesposti, u tiddikjara li s-socjeta appellanta
ma ghandha thallas I-ebda ammont lill-attur bl-ispejjez taz-zewg istanzi kontra I-
attur appellat.”

7. Is-so¢jeta appellanta tghid li thoss ruhha aggravata bid-decizjoni tal-
Ewwel Qorti ghaliex: (i) L-Ewwel Qorti ghamlet apprezzament hazin tal-fatti fir-
rigward ta’ meta kien miftiehem li jiskatta ir-rwol tal-attur appellat bhala
kaptan; (ii) I-Ewwel Qorti ghamlet applikazzjoni hazina tal-gurisprudenza

minhabba interpretazzjoni skorretta tal-fatti.

Ir-risposta tal-appell

8. Fir-risposta tal-appell tieghu r-rikorrent appellat jghid li I-appell intavolat
mill-appellanta ghandu jigi mi¢chud, u li s-sentenza moghtija mill-Ewwel Qorti

ghandha tigi kkonfermata. Fir-risposta tieghu l-appellat jaghmel riferiment

ghall-ewwel aggravju tas-socjeta appellanta, u jghid li mhux minnu li s-socjeta
appellanta kienet hallsitlu I-biljett tal-ajru lejn I-Egittu ghaliex huwa kellu
problemi finanzjarji hawn Malta. L-appellat ghamel riferiment ghax-xhieda
moghtija minnu, fejn gal li huwa kien telaq lejn I-Egittu habta u sabta, fuq
talba ta’ esponenti tas-soc¢jeta appellanta, u ghalhekk ma kellux ¢ans jinsisti
gabel jitlaq fuq l-iffirmar ta’ kuntratt ta’ xoghol. L-appellat qal li tul it-tliet xhur
li huwa gatta’ |-Egittu huwa kien jghix f'’kundizzjonijiet mizeri ghall-ahhar, u
kien jippreferi li baga’ Malta u jiffac¢ja kwalsiasi problemi finanzjarji li seta’
kellu f'pajjizu milli jmur iqatta’ tliet xhur I-Egittu jghix f'dawk il-kundizzjonijiet.
L-appellat gal li I-prezenza tieghu fl-Egittu dak iz-Zzmien kienet mehtiega sabiex
huwa jassisti lill-inginiera li kienu qeghdin jahdmu fuq il-bastiment, minhabba
li eventwalment il-bastiment kien ser jinstag minnu, u bhala kaptan huwa kien
mistenni li jerfa’ r-responsabbilita ghall-vjaggi li I-bastiment kien gieghed
jithejja ghalihom. L-appellat qal li Kevin Attard ma kienx veritier fix-xhieda
tieghu ghaliex dan ta I-impressjoni li I-kaptan tal-lan¢a kemm jistartja |-magna
u jitlag, mentri l-appellat spjega li I-kaptan ta’ kwalunkwe opra tal-bahar irid
ikun jaf ihaddem il-makkinarju abbord sabiex ikun jaf x’irid isir f'’kaz li tinqala’
Xi emergenza. L-appellat gal li -ammont ta’ €11,937.25 pretiz minnu huwa
dovut lilu ghall-fatt li huwa gatta’ tliet xhur jahdem fuq il-lan¢a sabiex tigi
attrezzata bil-makkinarju mehtieg u tkun imhejjija ghall-vjaggi li trid taghmel, u
tul dawk it-tliet xhur l-appellat ma gaghadx ihares, partikolarment meta kien
hemm diversi haddiema u xoghol kontinwu ghaddej fuqg il-bastiment.
B’riferiment ghar-ritratti esebiti quddiem [-Ewwel Qorti fejn il-lanca tidher bil-
giegh imcarrat u allura ir-rwol tal-kaptan ma kienx mehtieg, I-appellat gal li ma

Qrati tal-Gustizzja
Pagna 13 minn 21



Appell Inferjuri Numru 139/2016/1 LM

ngabet |-ebda prova dwar meta dawn ir-ritratti kienu ttiehdu, u gal li dawn
kienu ttiehdu ferm gabel mas-so¢jeta appellanta bdiet tfittex is-servizzi ta’

kaptan.

Dwar it-tieni aggravju tas-socjeta appellanta, l-appellat gal li I-kazistika ¢citata
mill-Ewwel Qorti giet applikata b’mod gust ghac-cirkostanzi odjerni, u qal li
minkejja li s-socjeta appellanta kellha perijodu ta’ sitt xhur biex tressaq il-provi
taghha, l-unika prova li tressget minnha kienet ix-xhieda ta’ Kevin Attard. L-
appellat gal ukoll li dan ix-xhud kien l-ingas persuna li huwa kellu kuntatt

mieghu tul iz-zmien li kien involut mas-socjeta appellanta.

Konsiderazzjonijiet ta’ din il-Qorti

9. Din il-Qorti sejra tghaddi sabiex fl-ewwel lok tikkonsidra I-appell imressaq
mis-socjeta intimata, flimkien mar-risposta tar-rikorrent, u dan fil-kuntest tal-

konsiderazzjonijiet maghmula fis-sentenza appellata.

L-ewwel aggravju:  apprezzament hazin tal-fatti rigward meta kien
miftiehem i jiskatta r-rwol tal-attur appellat bhala

kaptan
9. Is-socjeta appellanta tghid |i |-Ewwel Qorti ghamlet apprezzament
skorrett tal-fatti meta ghaddiet biex tiddeciedi dwar il-fatti li kellha

quddiemha, u dan b’riferiment ghall-fatt li minkejja li x-xhud Kevin Attard
spjega li l-appellat tela’ I-Egittu minn jeddu, I-Ewwel Qorti rrimarkat dwar il-

fatt li hadd mill-persuni li taw id-depozizzjoni taghhom quddiemha ma gal min

hallas il-biljett tal-ajru tar-rikorrent, u minn dan isegwi li r-rikorrent ma kienx
ser jitla’ I-Egittu minn jeddu minghajr ma kien jaf jekk kienx ser jithallas ghal
xoghlu. Is-soc¢jeta appellanta tghid li mill-provi kellu jirrizulta li kienet I-
appellanta li hallset ghall-biljett tal-ajru li tar bih |-appellat, wara |li kien hemm
insistenza da parti tal-appellat li jitla’ I-Egittu ghaliex hawn Malta kien gieghed
jiffac¢ja diversi problemi. Is-socjeta appellanta tghid li -Ewwel Qorti ma hadet
l-ebda konjizzjoni ta’ email partikolari fejn l-appellat wera d-disponibbilita
tieghu li jsiefer f'’kaz li kien mistenni li jitla’ I-Egittu. Is-soc¢jeta appellanta tghid
li I-kontenut ta’ din |-email juri li l-appellat kellu problemi finanzjarji hawn
Malta li hu xtaqg jahrab minnhom, u minkejja li l-appellat innifsu stqarr
quddiem I-Ewwel Qorti li huwa kellu jiskonta piena minhabba li nagas milli
jhallas il-manteniment ghal bintu, fl-ebda waqgt ma ngabet xi forma ta’ prova
dwar meta sehh dan kollu. Is-so¢jeta appellanta tghid ukoll li I-Ewwel Qorti
nagset milli tiehu konjizzjoni tal-fatt li kien l-appellat stess li minn jeddu wera
d-dispozizzjoni li jitla’ jaghmel tliet xhur |-Egittu, li jfisser li kwalsiasi ftehim i |-
appellat seta’ kellu mas-socjeta appellanta ma kienx jicéentra mat-tliet xhur li
taghhom huwa qgieghed jippretendi hlas fis-somma ta’ €11,937.25. Is-socjeta
appellanta tghid li din I-offerta tal-appellat hija prova li I-prezenza tieghu fl-
Egittu fiz-zmien meta |-bastiment inkwistjoni kien gieghed jissewwa fuq l-art,
ma kinitx mehtiega. L-appellanta galet wkoll li I-Ewwel Qorti bhal donnha
skartat dak li gal Kevin Attard, li -ammont ta’ elfejn u erba” mitt Euro (€2,400)
thallas lill-appellat bil-buona volonta ta’ esponenti tas-socjeta appellanta, u li
t-tliet xhur li l-appellat gatta’ gewwa |-Egittu ma kinux koperti bil-ftehim li
kellhom bejniethom il-partijiet. F'dan ir-rigward is-socjeta appellanta qalet li

hija ma tistax tifhem ir-raguni ghalfejn ix-xhieda ta’ Kevin Attard giet skartata.
Is-so¢jeta appellanta galet li I-Ewwel Qorti ggustifikat il-hlas ta’ aktar minn
hdax-il elf Euro lill-appellat ghax dan kien gabar xi mapep u baghat xi emails
relatati mal-ordnijiet tal-ikel ghall-membri tal-ekwipagg, u ziedet tghid li
minkejja li huwa minnu li I-appellat ghamel xi xoghol b’rabta mal-vjagg, dan ix-
xoghol ma jimmeritax hlas ta’ €11,937.25. Is-socjeta appellanta galet wkoll [i I-
Ewwel Qorti skartat ghalkollox il-provi li hija ghamlet permezz tal-prezentata
ta’ sensiela ta’ ritratti, li juru I-bastiment zarmat fuq I-art bil-giegh imcarrat, u
ziedet tghid li I-appellat bhala kaptan ma kellu ebda rwol x’jaqdi fug bastiment
zarmat u sorgut fuq l-art. Is-so¢jeta appellanta tghid wkoll li mill-provi mkien
ma jirrizulta li l-appellat jew is-siehba tieghu gatt insistew fuq I-iffirmar tal-
kuntratt ta’ impjieg, u I-messaggi esebiti fil-pro¢ess huma prova tal-hbiberija li
nibtet bejn l-appellat u |-mara ta’ wiehed mill-esponenti tas-socjeta
appellanta, u ma jippruvaw |-ebda haga ohra. Is-socjeta appellanta tghid ukoll
li kieku t-tezi tal-appellat hija veritiera, |-appellat kellu jithallas I-ammont ta’
madwar hamest elef u seba’ mitt Euro (€5,700) ghal kull xahar li huwa jaghmel
fl-Egittu, prova li bagghet gatt ma ngabet mill-appellat. Is-socjeta appellanta
tghid wkoll li ma ngabet |-ebda prova mill-appellat li bejn il-partijiet kien
hemm xi ftehim bl-ammonti kif pretizi minnu, partikolarment meta I|-appellat
innifsu xehed li meta tkellem ma’ esponenti tas-socjeta intimata dawn kienu

galulu li ma setghux ihallsuh aktar minn elfejn Euro (€2,000) fix-xahar.

lI-Qorti kkunsidrat dan l-aggravju fid-dawl tac-cCirkostanzi kif spjegati mill-
partijiet fil-kawza, partikolarment il-mod kif zvolgiet ir-relazzjoni ta’
bejniethom, liema relazzjoni jirrizulta li kienet nieqsa minn kull tip ta’ formalita

jew kuntratt bil-miktub. Mill-provi jirrizulta li l-appellat gie avvi¢inat mis-
socjeta appellanta sabiex jibda jahdem bhala kaptan fuq il-bastiment bl-isem
MV Alice, u mill-ewwel laggha li saret bejn il-partijiet, ferm gabel ma kellu
jimmaterjalizza |-kuntratt mal-Gvern tal-Maldives, gie stabbilit li I-appellat kien
ser jinghata l-inkarigu ta’ kaptan fuq dan il-bastiment, u s-so¢jeta appellanta
rabtet lill-appellat biex ma jaccetta |-ebda inkarigu fuq xi bastiment iehor billi
tatu somma ta’ flus (€750). Dak iz-zmien il-bastiment li kellu jahdem fuqu I-
appellat, proprjeta tas-socjeta appellanta, kien gieghed gewwa |-Egittu ghal
xoghol ta’ rebuilding. Mill-provi prodotti quddiem |-Ewwel Qorti jirrizulta li
f’'email partikolari li I-appellat baghat lil esponenti tas-soc¢jeta appellanta, dan
gal li kien dispost li jmur |-Egittu ghal perijodu ta’ tliet xhur sabiex jissorvelja x-
xoghol li kien gieghed isir fuq I-imsemmi bastiment. Din l-offerta tal-appellat
ma sabitx oppozizzjoni mis-socjeta appellanta, tant hu hekk li dawn hallsulu I-
biljett tal-ajru sabiex ikun jista’ jmur |-Egittu u jgatta’ xi zmien hemmbhekk.
Minkejja li mkien ma gie specifikat x’kien ix-xoghol li I-appellat kellu jaghmel
f'dawn it-tliet xhur li huwa dam I-Egittu, qraba u hbieb tal-appellat u anki I-
appellat innifsu xehdu dwar il-kundizzjonijiet ferm mizeri li dan kien gieghed
jehix fihom waqt li kien hemmhekk. L-appellat jghid |i f'dawn it-tliet xhur il-
prezenza tieghu fl-Egittu kienet mehtiega sabiex huwa jassisti lill-inginiera li
kienu qeghdin jahdmu fuq il-bastiment u sabiex jiffamiljarizza ruhu max-xoghol
li kien gieghed isir fuq il-bastiment, ladarba huwa kien il-persuna li kien ser
isuqu f’¢irkostanzi li setghu jkunu difficli jekk mhux addirittura perikoluzi. L-
appellat spjega kif sahansitra anki qabel mar |-Egittu, kien ghamel xi xoghol
preparatorju u gabar mapep u dokumenti ohra b’rabta mal-vjaggi |i dan il-

bastiment kien mistenni li jaghmel. Din il-Qorti tqis li minkejja I-impressjoni li
ppruvat tinghata mix-xhud Kevin Attard |i sahansitra implika li I-appellat ried
jitla’ I-Egittu minhabba li kellu xi problemi hawn Malta, kienu esponenti tas-
socjeta appellanta stess li talbu lill-appellat imur I-Egittu fejn kien qgieghed isir
xoghol ta’ bini mill-gdid fuq il-bastiment. L-appellat xehed kif sa mill-ewwel
laggha li huwa kellu ma’ esponenti tas-so¢jeta appellanta, huwa kien gie
infurmat li I-ewwel kien mistenni li jmur I-Egittu ghal perijodu ta’ tliet xhur, u
wara kellu jirritorna Malta ghal xahar, gabel ma jmur biex jibda I-inkarigu
tieghu gewwa |-gzejjer tal-Maldives. L-appellat gal li kien f'din il-laggha li huwa
kien talab salarju ta’ elfejn u hames mitt Euro (€2,500) fil-gimgha minghand is-
socjeta appellanta, u esponenti tas-socjeta appellanta kienu infurmawh i
huma ma setghux ihallsu dawk it-tip ta’ pagi. Ghalhekk kien intlahaq ftehim
bejn il-partijiet li I-appellat kellu jibda jithallas elfejn Euro (€2,000) fix-xahar,
flimkien ma’ xi allowances ohra hekk kif jibda jaqdi l-inkarigu tieghu fil-

Maldives.

Din il-Qorti tqis li I-appellat kien accetta li jibda jithallas -ammont ta’ elfejn
Euro (€2,000) fix-xahar bhala hlas gust ghax-xoghol |i huwa kien mistenni li
jaghmel bhala kaptan tal-bastiment, u tqgis ukoll li dan il-ftehim ifformalizza
ruhu gabel huwa mar I-Egittu, u li ghalhekk I-appellat kellu jibda jithallas dan I-
ammont mis-socjeta appellanta minn dakinhar. 1l-Qorti kkonsidrat ukoll li
minkejja li ssemmew l-allowances u hlasijiet ancillari ohra, ma ngabet ebda
prova ta’ dawn ghajr ghal dak li xehed l|-appellat innifsu, u dan meta kien I-
appellat stess li qal li minkejja li huwa talab I-ammont ta’ elfejn u hames mitt
Euro (€2,500) fil-gimgha bhala hlas, esponenti tas-so¢jeta appellanta kienu

infurmawh li huma ma setghux ihallsuh aktar minn elfejn Euro (€2,000) fix-
xahar. lJirrizulta wkoll li l-appellat accetta dan il-hlas propost lilu, u li kien
dispost li jiffirma kuntratt ta’ impjieg ghal ghaxar snin b’dawn il-kundizzjonijiet.
[I-Qorti tqis li minkejja dak li xehed Kevin Attard, il-hlas ta’ elfejn u erba’ mitt
Euro (€2,400) ma kienx hlas gust ghat-tliet xhur li [-appellat ghamel fl-Egittu, u
[-esponenti tas-socjeta appellanta langas ma kellhom il-jedd jiddeciedu b’mod
arbitrarju dwar il-kumpens li kellu jinghata |-appellat ghax-xoghol |i wettaq.
Certament li I-appellat ma marx |-Egittu la bhala vaganza u langas biex b’xi
mod jahrab minn xi sitwazzjoni li kien gieghed fiha hawn Malta, izda mar
hemmhekk bhala xoghol. Mar hemm ghaliex emmen li I-prezenza tieghu fil-
post fejn kien gieghed isir xoghol ta’ bini mill-gdid tal-bastiment li kien ser
jahdem fuqu f’kundizzjonijiet li setghu jkunu difficli ferm, tassew kienet
mehtiega. Huwa ghalhekk li din il-Qorti tgis li I-kumpens li ghandu jithallas lill-
appellat ghandu jkun ta’ sitt elef Euro (€6,000), li minnhom iridu jitnaqqsu I-
elfejn u erba’ mitt euro (€2,400) li s-soc¢jeta appellanta diga hallset lill-appellat,
sabiex b’hekk jifdal bilanc¢ ta’ tlett elef u sitt mitt Euro (€3,600) li ghadu dovut

u li jrid jithallas lill-appellat.

It-tieni aggravju: applikazzjoni hazina tal-gurisprudenza minhabba
interpretazzjoni skorretta tal-fatti

Is-so¢jeta appellanta tikkontendi |i ladarba [|-Ewwel Qorti ghamlet
apprezzament skorrett tal-fatti, din ghamlet ukoll applikazzjoni skorretta tal-

gurisprudenza applikabbli, u ziedet tghid li I-konkluzjonijiet li wasslet ghalihom

[-Ewwel Qorti huma diametrikament opposti ghal dak li tghid il-gurisprudenza
CCitata minnha. F'dan ir-rigward is-socjeta appellanta tghid li |-provi u I-fatti
kollha li jirrizultaw mill-process, kemm dawk prodotti mill-attur appellat, kif
ukoll it-testimonjanza u r-ritratti prodotti mis-so¢jeta appellanta, juru li |-
appellat tela’ I-Egittu minn jeddu, u |-ftehim ghall-hlas ta’ elfejn Euro (€2,000)
fix-xahar kien biss ghall-perijodu ta’” meta I-bastiment kien ser ikun lest ghat-
tbahhir. Is-socjeta appellanta tghid li baga’ ma giex stabbilit x’tip ta’ xoghol
ghamel l-appellat fit-tliet xhur li dam |-Egittu, u l-oneru tal-prova ta’ dan kollu

kien jinkombi fuq l-appellat.

[I-Qorti hija tal-fehma |i I|-gurisprudenza ccitata mill-Ewwel Qorti,
partikolarment dik dwar l-oneru tal-prova fug min jallega, kienet f'lokha, u
m’hemm xejn li ghandu jwassal lil din il-Qorti ghall-konkluzjoni li I-Ewwel Qorti
applikat il-gurisprudenza b’'mod zbaljat kif gieghed jigi allegat. Fkawzi bhal
din, fejn il-gudikant irid jiddeciedi fuq il-bazi tal-provi prodotti quddiemu, u
fejn il-partijiet fil-kawza ma jirnexxilhomx igibu oggettivi dwar dak li jkun gie
miftiehem bejniethom, il-gudikant irid ta’ bilfors jogghod fuq il-konvin¢iment
morali tieghu u jistrieh fug dak li huwa probabbli li sehh skont il-provi li jkunu
ressqu I-partijiet. Minkejja li din il-Qorti gieghda tasal ghal konkluzjoni
differenti minn dik li wasslet ghaliha I-Ewwel Qorti, ma jistax jintgal li dan
huwa dovut ghal xi zball jew iehor li ghamlet [-Ewwel Qorti. Ghall-kuntrarju, bl-
applikazzjoni tal-istess principji stabbiliti fil-gurisprudenza ¢c¢itata mill-Ewwel
Qorti, din il-Qorti waslet ghall-konvin¢iment morali |i l-appellat ghandu

jithallas salarju ghat-tliet xhur li ghamel fl-Egittu, li jkun ekwivalenti ghas-

salarju li huwa kien dispost li jaccetta li jithallas ghax-xoghol li kien ser jaghmel

fil-gzejjer tal-Maldives, u dan abbazi tal-provi prodotti mill-partijiet fil-kawza.

Decide

Ghar-ragunijiet premessi, din il-Qorti gieghda tiddeciedi dwar l-appell tas-
socjeta appellanta billi tilga’ limitatament l-ewwel aggravju tas-socjeta

appellanta billi:

(1) tistabbilixxi li I-hlas dovut lill-appellat ghat-tliet xhur li hadem gewwa I-
Egittu ghandu jkun ta’ sitt elef Euro (€6,000), li minnhom ghandhom
jitnagqgsu l-elfejn u erba’ mitt Euro (€2,400) li diga thallsu lilu mis-so¢jeta

appellanta;

(2) Tichad it-tieni aggravju tas-socjeta appellanta.

Spejjez ta’ dan l-appell jingqasmu kwantu ghal terz ghall-appellat, u zewg terzi

ghas-socjeta appellanta.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

